
Ane Pikaza eta Maria
Goirizelaia, Max
sarietako hautagai
ARTE ESZENIKOAK bHainbat
euskal artista eta konpainia izen-
datu dituzte Max sarietarako. Ho-
rien artean dira Ane Pikaza, Maria
Goirizelaia, Iñaki Rikarte, Ikerne
Gimenez, Kukai dantza konpai-
nia, eta Ttanttaka eta Gorakada
Teatroak. Apirilaren 17an egingo
dute sari banaketa ekitaldia.

Giza Eskubideen
Zinemaldia hasteko,
Urresolaren filma 
ZINEMA bMundu mailako es-
treinaldia Berlinen egin ostean,
Estibaliz Urresolaren 20.000 es-
pecies de abejasfilmak inaugu-
ratuko du Donostiako Giza Es-
kubideen 20. Zinemaldia. Hain
zuzen, apirilaren 21ean proiek-
tatuko dute, Viktoria Eugenia
antzokian. 

Kukai taldea. GUILLAUME FAUVEAU

Olatz Silva Rodrigo Bilbo

Partitura bat eskuratu eta zerotik
hasi; inolako erreferentziarik ga-
be. Hori egin du Bilboko Koral el-
karteak: Valentin Maria Zubiau-
rre konpositorearen obra berres-
kuratu du. 1837an jaio zen Zu-
biaurre, Garain (Bizkaia). Eta bera
izan zen Espainiako Akademiak
Erroman duen egoitzako lehen
apopiloa. Han zegoela, La pasión
de nuestro Señor Jesucristoobra
sortu zuen, 1874an. Hala ere, ez
zuen inoiz estreinatu. Ostiralean
ikusiko du lehen aldiz argia, Kora-
laren eskutik. Obraren beraren
sorlekua aukeratu dute estreinal-
dirako: Erroman dagoen Espai-
niako akademia. Izan ere, era-
kundearen 150. urteurrena da.
«Zubiaurre XIX. mendeko eze-

zagun handi bat da», nabarmen-
du du Iñigo Alberdi elkarteko ku-
deatzaileak. Hala ere, garai hartan
«pertsona garrantzitsua» izan
zela azaldu du. Berreskuratutako
obra egilearen «garai konkretu
baten emaitza» da. Enrique Azur-
za Koral elkartearen zuzendari ar-
tistikoa eta obraren zuzendaria
bat dator Alberdirekin: «XIX.
mendea oraindik mende ahaztua
da. Guk begirada atzera bota du-
gu, eta, guretzat, lan hori aurki-
tzea sorpresa handia izan da». 
Italiako hiriburura bidaia Biz-

kaiko Foru Aldundiaren, Etxepa-
re Euskal Institutuaren eta Erro-
mako Espainiako Akademiaren
babesarekin egingo dute. Ostira-
leko estreinaldiaz gain, beste kon-

tzertu bat emango dute Italiako
Santiago eta Montserraten Espai-
niako Eliza Nazionalean, larunba-
tean. Igandean, berriz, Vatikano-
ko Done Petri basilikan emango
dute obra. «Zubiaurreren bizitza-
ko ibilbidea irudikatu nahi du-
gu». Hori dela eta, Madrilen ja-
rraituko dute birarekin, berrogei
urtez Madrileko Errege Kaperako
maisua izan baitzen Zubiaurre.
Bilbotik igaroko dira gero, eta bira

Garain amaituko dute, apirilaren
1ean, San Joan parrokian. 
Obrak 65 minutuko iraupena

du, eta latinez idatzita dago. Parti-
tura Angel Brizek editatu du, eta
Jean Michel Olivaresek grabatu. 

«Lankidetza» oinarri
Lau dira obran parte hartu duten
ahotsak: Ana Otxoa sopranoa,
Beñat Egiarte tenorea eta Julen
Garcia eta Juan Laboreria barito-
noak. Eta Ander Marzanak eta Al-
berto Saezek lagundu dute piano-
arekin eta organoarekin, hurre-
nez hurren. Alberdiren hitzetan,
«lankidetza» izan da proiektua-

ren oinarria. Garciaren
ustez, nahiz eta hasieran
bakarlariek partitura eu-
ren kabuz landu, guztiek
«antzeko proposame-
nak» ondu dituzte. Hala
nola Otxoak, erreferen-
tziarik ez zutenez, «tes-
tuingurua» izan du hizpi-
de obra interpretatzeko. 
«Musikaren eta tes-

tuaren artean harreman handia
dago; musika horri ezin zaio beste
testu bat jarri, ez litzateke berdina
izango», azaldu du Egiartek.
Hunkigarria da berarentzat
proiektuaren parte izatea. Hala
ere, «lotsa» ematen dio aitortze-
ak ez zuela Zubiaurre ezagutzen.
Laboreriak ere ez zuen haren mu-
sika ezagutzen, baina uste du
«zortea» dutela, «musika ona»
berreskuratu dutelako. 

Ahaztutako doinuen itzulera
Bilboko Koralak Zubiaurreren obra berreskuratu du bErroman estreinatuko dute, ostiralean

Valentin Maria Zubiaurreren obraren aurkezpena, atzo, Bilboko Koral elkartean. ANDONI CANELLADA / FOKU

Musikaren eta testuaren
artean harreman handia
dago; musika horri ezin zaio
beste testu bat jarri»
Beñat Egiarte
Tenorea

‘‘

David Chipperfield
arkitektoak irabazi du
Pritzker saria
ARKITEKTURA bHaren lanek
parekorik ez dutela iritzita, Pritz-
ker saria –arkitekturaren arloko
saririk entzutetsuena–eman dio
epaimahaiak David Chipperfiel-
di. Haren eraikuntzen eraginkor-
tasuna ere laudatu du epaima-
haiak. Garaikurra ez ezik, 91.000
euro ere jasoko ditu.

Tuterako hilerriko
gorpuzkiak ez dira
Gaztanbiderenak
KULTURA bGorpuaren desobira-
tzeak baieztatu du Tuterako hile-
rrian lurperatutako gorpuzkiak
ez direla 1870ean hildako Joaquin
Gaztanbide konpositore nafarra-
renak. Pako Etxeberria forentse-
ak egiaztatu du bertan aurkituta-
ko gorpuzkiak emakume bate-
nak direla. 


